ARRUNTA
B KASUA - 1. zatia

«Vigja Vigjan garraio-enpresaren kontra hasitako zehapen-prozedura bat
amaitzeko, 20.005 euroko zehapena ezarri zitzaion, Lurreko Garraioen
Antolamenduari buruzko Legearen dagokion artikuluan oso astun edo larritzat
jotako arau-hauste bat egin zuela iritzita. Ebazpenean isuna ordaintzeko epea
eta moduak adierazten ziren, baina ez zen aipatzen isunaren ordainketa eteteko
edo atzeratzeko inolako aukerarik.

Zehapen-prozedura hasteko erabakiaren kontra «Viaja Vigja»n enpresak
aurkeztutako alegazioen idazkian, hainbat froga egitea proposatu zuen, baina
instrukzio-organoak ez zuen bat bera ere onartu, denak desegokiak zirela iritzita.

Ebazpen zehatzailea 2021eko ekainaren 25ean eman zen, eta egun horretan
bertan jarri zen dagokion egoitza elektronikoan, baina enpresa ez zen haren
edukira sartu 2021eko uztailaren 2ra arte. Ebazpen zehatzailea Andaluziako
Juntako Mugikortasuna Sustatzeko Zuzendaritza Nagusiaren titularrak eman
behar zuen, baina, akats informatiko baten ondorioz, Mugikortasuna Sustatzeko
Zuzendaritza Nagusiari atxikitako zuzendariordetzaren fitularrak eman zuen
(haren egintzek ez diote amaiera ematen administrazio-bideari).

Ebazpen zehatzailearen edukiaren berri izan duenean, «Viaja Vigja» enpresako
arduradunak pentsatu du ezen, proposatutako frogak egin izan balira,
ebazpenaren zentzua desberdina izango zatekeela, eta horregatik uste du froga
horiek egiteari ezezkoa eman izanak kalte egin diola.

Administrazio-errekurtsoa jarri da, eta bertan ez da berariaz eskatu isuna
ordaintzeko betebeharra eteteq, eta, gehieneko epea igarota, ez da jakinarazi
errekurtso horren ebazpena.

Irizpide hauek hartuko dira kontuan galdera bakoitzari dagokionez:
Araudiaren ezagutza eta interpretazio egokia.
Planteamenduaren sistematika.
|deien argitasuna eta ordena.
|datziz adierazteko gaitasuna.

Egitatezko egoerarekin zuzenean lotutako ekarpen
pertsonala.

ERANTZUN GALDERA HAUEI, ERANTZUNAK ARRAZOITUTA:

1.- Jakinarazi zitzaion unean bertan aurkaratu behar zuen ezezkoa emate hori,
ala prozeduraren ebazpena jaso ondoren aurkaratu zezakeen? (1,25 puntu)

2.- Atziertu, halaber, ea zalantzarik sortzen dizun, zehapen oso astuna
Mugikortasuna Sustatzeko Zuzendaritza Nagusiko titularrak eman beharrean,
hierarkian beherago dagoen organo batek eman izanak. (1,25 puntu)

3.- 1. eta 2. galderak eta galdera horiei eman dizkiezun erantzunak direla-eta,
aztertu, labur-labur, ea ebazpen zehatzailea baliogabea den ala ez, zein
mailatan, bai eta aurkaratzea juridikoki bideragarria izango litzatekeen. (1,25
puntu)

4.- Zer administrazio-errekurtso jar liteke ebazpen zehatzailearen aurka? Zergatik
jar liteke errekurtso hori? (1,25 puntu)

5.- Adierazi zein den errekurtsoa jartzeko azken eguna. (1,25 puntu)

6.- Aztertu zer aukera dauden isuna ordaindu beharko litzatekeen unea ahalik
eta gehien atzeratzeko, baldin eta azkenean egiaztatzen bada planteatutako
errekurtsoek ez dakartela lortu nahi zen emaitza. (1,25 puntu)

7.- Ebazpen espresurik ez emateak esan nahi al du errekurtsoa ezetsi egin dela
eta, beraz, isuna ordaindu egin behar dela? (1,25 puntu)

8.- Aztertu zer gerta daitekeen isuna ordaintzeko atzerapena arrazoizkoa denetik
harago luzatzen bada. (1,25 puntu)

Bilbon, 2024ko apirilaren 30ean



